
786. Frumváíþ

til laga 11111 eftirlit nieð opinberum rekstri.

(Eftir 3. umr. í Nd.).

1. gr.
Fvrirtækjum þeim, sem ríkið liefir sett á stofn til þess að annast sérstök 

samgöngumál, verzlunarmál, verklegar framkvæmdir, ásamt verksmiðjustörf- 
uin, skal skipt í þrjá flokka, eftir eðli þeirra og viðfangsefnum, svo sem hér 
segir:

I fyrsta flokki eru póstmálakerfið, landssíminn, ríkisútvarpið og skipaút- 
gerð rikisins.

í öðrum flokki eru tóbakseinkasala ríkisins, áfengisverzlun ríkisins, við- 
tækjaverzlun ríkisins og áburðareinkasala ríkisins.

1 þriðja flokki eru skrifstofa vegamálastjóra, skrifstofa vitamálastjóra, 
skrifstofa húsameistara ríkisins, ríkisprentsmiðjan og landssmiðjan.

2. gr.
.Nú setur ríkið á fót fleiri stofnanir, til þess að liafa með höndum sérstaka 

starfrækslu. Skal þá ríkisstjórnin skipa þeim, jafnskjóti og þær taka til starfa, 
í þann flokk, sem þær standa næst um starfrækslu.

3. gr.
Yfir livern flokk Xyrirtækja, sem um getur í 1. og 2. gr., skal skipa þriggja 

manna ráð, til þess að hafa með höndum yfirumsjón og eftirlit með starfræksl- 
unni. Skal ráð hvert og hver einstakur ráðsmaður ávallt hafa rétt til að aðgæta 
reikningshald og skjöl öll, er stofnunina varða. Ráð skal koma saman á fund 
svo oft sem þörf gerist, og eigi sjaldnar en sem svarar tvisvar sinnum mán- 
uð hvern.

Forstjórum stofnana þeirra, sem ræðir um í lögum þessum, skal skylt að 
leggja fvrir ráð það, sem stofnunin hevrir undir, öll mikilsvarðandi mál, sem 
starfræksluna varða, gera grein fyrir innkaupum, starfsmannahaldi, kaup- 
gjaldi og tilliögun starfs, fjárhag, álagningu á vörum og öðrum meginreglum, 
sem starfrækslan miðast við.

Afrit af fundargerðum ráðsfundar skulu jafnóðum  send ríkisstjórninni, 
og er forstjóri sendir ríkisstjórninni tillögur, er varða stofnun þá, er hann 
veitir forstöðu, þá skal álit ráðs ávallt fylgja tillögunum.

' 4. gr.
Ríkisstjórnin kallar öll ráð þau, er ræðir um í 3. gr., svo og forstjóra rikis- 

stofnananna, á sameiginlegan fund, til þess að ræða uni samræming á störfum 
ríkisstofnananna og önnur þau atriði, er þær varða sameiginlega, eins oft og 
lienni þykir þörf á, og leitar ávallt álits slíks sameiginlegs fundar við undir- 
búiiing fjárlaga.



5. gr.
Ráð þau, sem ræðir um i lögum þessum, skulu kosin á þriggja ára fresti 

af Alþingi, með hlutfallskosningu.

6. gr.
Ríkisstjórnin ákveður þóknun til ráðsmanna, enda fari hún eigi fram úr 12 

kr. fyrir hvern fundardag hvers ráðs, og skal stofnununum í hverjum flokki, er 
ræðir um í 1. gr., skvlt að greiða þá þóknun að jöfnum hlutföllum fvrir sitt ráð.

7. gr.
Lög þessi öðlast þegar gildi.

Ákvæði til bráðabirgða.

Kosning hinna 3 ráða, er um ræðir i 3. gr., skal fara fram á því þingi, sem 
samþykkir þessi lög. Jafnframt fellur þá niður umboð stjórna og eftirlitsmanna 
einstakra ríkisfvrirtækja, er undir frv. þetta falla.


